
Shri Govindaraja Stuti

શ્રીગોવિન્દરાજસ્તુતિઃ

સેવે ગોવિન્દરાજં સુરનરમુનિભિઃ સેવ્યમાનાઙ્ઘ્રિપદ્મં
લક્ષ્મીભૂભ્યાં લસન્તં મણિમયમકુટોદ્ભાસમાનાનનાબ્જમ્ ।

બિભ્રાણં શઙ્ખચક્રે  શશિરવિલસિતે હસ્તપદ્મદ્વયાભ્યાં
પ્રત્નં ભોગીન્દ્રતલ્પં વરગુણજલધિં  મેઘસચ્છાયદેહમ્॥ ૧॥

મુગ્ધનીલાળકાસ્યેન્દુમુત્ફુલામ્ભોજલોચનમ્ ।
કુન્દકુડ્મલસઞ્છાત્રદશનં પલ્લવાધરમ્॥ ૨॥ (સચ્છાત્ર)

સુભૂલતં ચમ્પકાલીવિડમ્બ્યુન્નતનાસિકમ્ ।
ચારુમન્દસ્મિતં હેમકર્ણભૂષણમઞ્જુળમ્॥ ૩॥
ચલત્કુણ્ડલસંશોભિકપોલફલકદ્વયમ્ ।
ગ્રૈવેયકોલ્લસત્કમ્બુકણ્ઠં કૌસ્તુભભૂષિતમ્॥ ૪॥
સુગન્ધતુલસીમાલામુક્તાહારકવક્ષસમ્ ।
શઙ્ખચક્રધરં રુક્મવલયાઙ્ગદબાહુકમ્ ॥ ૫॥
કટીતટીપ્રવિલસદ્દૃતહેમામ્બરં  પ્રભુમ્ ।
ગજશુદ્ધાસ્વર્મિસક્થિં    મુકુરામુગ્ધજાનુકમ્॥ ૬॥ (ગજશુણ્ડાસ્પર્ધિસક્થં  )

કામતૂણીરસદૃશજઙ્ઘાદણ્ડોપશોભિતં
ક્વણત્પ્રત્યુપ્તમાણિક્યમઞ્જીરપદપઙ્કજમ્॥ ૭॥
કન્દર્પકોટિસંઙ્કાશં નીલામ્બુધરવિગ્રહમ્ ।
આનન્દકન્દલં ગોપરમણીનયનોત્સવમ્॥ ૮॥
પુણ્યરાશિં  વેદવેદ્યં દયાજન્મનિકેતનમ્ ।
લોકદુઃખતમોવૃન્દચણ્ડભાનું નરોત્તમમ્॥ ૯॥
નિત્યં નિરઞ્જનં ભક્તજનામ્બુધિકલાનિધિમ્ ।
દશરૂપધરં દેવં સૃષ્ટિસ્થિત્યન્તકારિણમ્॥ ૧૦॥

નિબિડોત્ફુલ્લકુસુમફલકોરકમણ્ડિતૈઃ ।
શઙ્ખસ્વનત્પરભૃતપ્રમુખાણ્ડજશેભિતૈઃ॥ ૧૧॥
ચમ્પકાશોકપુન્નાગચિઞ્જામ્રવકુળુદ્રમૈઃ ।
રમ્યે વિશાલે સ્વચ્છામ્બુપુણ્ડરીકસરસ્તટે॥ ૧૨॥
પ્રાકારગોપુરોદગ્રમણ્ડપાન્વિતસન્નિભૌ । (સન્નિધૌ)
શાન્તં ગોવિન્દરાજં તમહર્નિશમહં   ભજે॥ ૧૩॥
રઙ્ગાધિપં  રવિકુલીનન્રુનૃપૈઃ સુપૂજ્યં

ભોગીન્દ્રભોગશયનીયતલે શયાનમ્ ।
જ્ઞાનપ્રદં તનુભૃતાં વરદં વરેણ્યં

શ્રીનાથમાદરમહં સતતં ભજામિ॥ ૧૪॥
ઇતિ સુદર્શનવરદનારાયણદાસકૃતા શ્રીગોવિન્દરાજસ્તુતિઃ સમ્પૂર્ણા ।

